
  
  

उद्योग एवं वाणिज्य मंत्री ने कोयम्बटूर में राजस्थानी संघ भवन का उद्घाटन किया

चर्चा में क्यों? 
28 जून, 2023 को राजस्थान की उद्योग एवं वाणिज्य मंत्री शकुंतला रावत ने राजस्थानी संघ के तत्वावधान में आयोजित कार्यक्रम में तमिलनाडु राज्य के
कोयम्बटूर ज़िले में नवनिर्मित राजस्थानी संघ भवन का उद्घाटन किया।  

प्रमुख बिंदु  
इस अवसर पर उद्योग एवं वाणिज्य मंत्री ने बताया कि यह भवन कोयम्बटूर ज़िले में रह रहे आमजन के लिये उपयोगी सिद्ध होगा। भवन निर्माण से
शहर में रह रहे राजस्थानी प्रवासियों और यात्रा कर रहे राजस्थानियों को घर से दूर घर जैसा वातावरण मिल सकेगा।  
विदित है कि राजस्थान फाउंडेशन आयुक्त धीरज श्रीवास्तव निरंतर देश-विदेश में प्रवासी राजस्थानियों के लिये बेहतर कार्य कर रहे हैं।
इस भवन के निर्माण से कोयम्बटूर शहर में रह रहे प्रवासी राजस्थानियों को विभिन्न सुविधाएँ उपलब्ध होंगी। साथ ही, राजस्थानी कला और संस्कृति
से जुड़े कार्यक्रम, प्रदर्शनी भी आयोजित हो सकेंगी, जिससे सांस्कृतिक आदान-प्रदान को बढ़ावा मिल सकेगा।

